
It-Tnejn, 14 ta’ Mejju, 2018.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fil-4:39 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali), l-Onor. Roderick Galdes (Segretarju Parlamentari għall-Akkomodazzjoni Soċjali); l-Onor. Jason Azzopardi; u l-Onor. Godfrey Farrugia (sostitut tal-Onor. Marlene Farrugia), kienu preżenti.  

Kien hemm preżenti wkoll, u ħa sehem fid-diskussjoni l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 7 li saret fil-25 t’April 2018, ġew konfermati. 

MATTERS ARISING

L-Onor. Jason Azzopardi talab li jqajjem punt li joħroġ mill-Minuti tal-laqgħa preċedenti, liema laqgħa ma setax jattendi għaliha minħabba mpenji oħra parlamentari.  

Iċ-Chairman qal li d-diskussjoni dwar il-fuel stations policy kienet magħluqa u ma kienx se jħalli li terġa’ tinfetaħ, però ma kienx isib oġġezzjoni li l-punt li ried iqajjem l-Onor. Azzopardi jiġi minuted.

L-Onor. Azzopardi qal li kienet ereżija legali dak li ntqal f’dik il-laqgħa, u ċioè li huwa argument legali li min ikun daħħal applikazzjoni ikollu legitimate expection li l-applikazzjoni tiegħu tkun approvata skont il-policy li tkun viġenti u in place dakinhar li tkun daħlet l-applikazzjoni.  Huwa qal li għan-nom tal-Oppożizzjoni kien qiegħed jiġbed l-attenzjoni għal diversi sentenzi tal-qorti li jgħidu li huwa prinċipju bażiku li m’hemm ebda aspettattiva leġittima kif jipprospettaw l-applikanti minn sempliċi applikazzjoni. Kompla jgħid li d-diversi sentenzi kollha jgħidu li l-prinċipju huwa li applikazzjoni tiġi deċiża skont il-policy li tkun applikabbli dakinhar li tiġi deċiża u mhux dakinhar li tiġi sottomessa. 

L-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima, qal li l-kwestjoni kienet waħda ta’ interpretazzjoni ta’ liġi. Huwa kkwota minn sentenza riċenti tal-Qorti tal-Appell li kienet tgħid li l-liġi kienet tagħmilha ċara li l-applikazzjoni setgħet biss tiġi sospiża mill-Ministru fuq talba tal-applikant, u jekk l-applikazzjoni tkun a benefiċċju tal-applikant allura huwa jista’ jirregola ruħu skont l-benefiċċju tiegħu. Il-Ministru qal li s-sentenzi li rrifera għalihom l-Onor. Azzopardi jirriferu għall-applikant u mhux għall-Awtorità tal-Ippjanar, u reġa’ tenna li l-pożizzjoni legali hija tali li jekk persuna tapplika taħt policy, hija għandha just expectation għax jekk le, toħloq preġudizzju kbir lill-applikant. 


TALBA TAL-ONOR. GODFREY FARRUGIA U L-ONOR. MARLENE FARRUGIA GĦAL DISKUSSJONI DWAR IN-NORTHERN AQUACULTURE FISH FARM AREAS. 

Iċ-Chairman stieden lill-Perit Michelle Piccinino, Direttur tal-Ambjent fl-Awtorità għall-Ambjent u r-Riżorsi, lil Dr. Andreina Fenech Farrugia, Direttur Ġenerali fid-Dipartiment għas-Sajd u Akwakultura, u lill-Perit Raphael Axiak, Direttur – Compliance and Enforcement fl-Awtorità tal-Ippjanar, sabiex jieħu sehem fid-diskussjoni u jirrispondu għad-domandi tal-Membri  tal-Kumitat. 

Wara ġew mistiedena sabiex jagħmlu l-preżentazzjoni tagħhom lill-Kumitat is-Sur Nicolai Abela u s-Sur Mark Gatt. (Dok. 27 u Dok. 28)

Fil-konklużjonijiet tiegħu ċ-Chairman irringrazzja lil kulmin attenda u ta l-kontribut tiegħu fid-diskussjoni minn fejn ħareġ li kien hemm ir-rieda ta’ kulħadd li s-settur ikompli jikber imma bl-inqas impatt ambjentali possibbli.

L-Onor. Godfrey Farrugia qal li filwaqt li ma kienx jaħseb li l-Membri tal-Kumitat kienu esperti biżżejjed biex jagħmlu r-rakkmandazzjoni dwar din il-kwestjoni, talab sabiex il-Kumitat jibgħat il-messaġġ li l-ekoloġija tal-ibħra Maltin kienet tinsab f’sitwazzjoni mhedda, mhux biss mill-akwakultura, imma anke minn mezzi oħra ekonomiċi, u għandha tiġi mħarsa u li hemm bżonn li tiddaħħal code of best practices għall-immaniġġjar tat-tuna farms u li l-istrateġija għandha tevolvi aktar. Huwa qal li wasal il-mument li f’pajjiżna nħarsu l-ODZ tal-baħar, li wara kollox jaqa’ taħt il-public domain.

Is-Segretarju Parlamentari għall-Biedja, Sajd u Drittijiet tal-Annimali, l-Onor. Clint Camilleri, qal li kien qed jaqbel mal-istatement tal-Onor. Farrugia, però xtaq iżid li l-fatt li jiżdiedu t-tuna pans mhux bilfors ifisser li jiżdied it-tonn għax kien hemm kontrolli oħra, bħal pereżempju, il-kwoti.  Huwa żied jgħid li l-pajjiż irid jara kif il-problema tal-islime li tinħoloq minn żmien għal żmien, tiġi riżolta darba għal dejjem.

Fis-6:47 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

